
CSIC

DEPUTACION PROVINCIAL
A CORUNA

SERVIZO DE PATRIMONIO E CONTRATACION

i0n: https://run gob. es/hsblF8yLeR

Nimero djg 12026

CONVENIO DE COLABORACION ENTRE A DEPUTACION PROVINCIAL DA CORUNA E A
AGENCIA ESTATAL CONSEJO SUPERIOR DE INVESTIGACIONES CIENTIFICAS (CSIC)
PARA A CONSERVACION EX SITU DE SOLOS E MICROBIOMA ASOCIADO A ESPECIES
INCLUIDAS NO CATALOGO GALEGO DE ESPECIES AMENAZADAS DA PROVINCIA DA

CORUNA.

cn la sigui

Na Coruria e Madrid, a data da ultima sinatura electronica realizada

REUNIDOS

Dona Rosa Ana Garcia Lopez, en nome e representacion da Deputacién Provincial da Coruna,
identificada polo correspondente certificado de firma electrénica, asistida polo Secretario Xeral,
Don Miguel Iglesias Martinez, en exercicio das funcidns reservadas previstas no artigo 3.2. i) do
Real Decreto 128/2018, do 16 de marzo, polo gue se regula o réxime xuridico dos funcionarios da
Administracién Local con habilitacion de caracter nacional.

Don Carlos Closa Montero, na stia condicién de vicepresidente de Organizacion y Relaciones
institucionales de la Agencia Estatal Consejo Superior de Investigaciones Cientificas, M.P. (CSIC),
nombrado por acordo do Consello Rector do CSIC, na sda reunion de 30 de novembro de 2022
(BOE de 23/12/2022 — Resolucion da Presidencia do CSIC de 14 de decembro de 2022, pola que
se resolve convocatoria de libre designacion), actuando en nome e representacion deste
organismo publico de investigacién en virtude das facultades que, por delegacidn, lle confiere o
apartado 11.1 da Resolucién de 5 de decembro de 2023, da Presidencia da Agencia Estatal
Consejo Superior de Investigaciones Cientificas, sobre delegacion de competencias (BOE de
18/12/2023)

Actuando no exercicio dos seus respectivos cargos e na representacién que ostentan, e
recofiecéndose reciprocamente capacidade para obrigarse nos termos deste documento.

PRIMEIRO. Que a Deputacion Provincial da Corufia é un actor esencial en materia de proteccién
do medio ambiente de acordo co seu papel de asistencia e cooperacion local, materializados a
través da stia cooperacion na prevencion e defensa contra incendios forestais, asi como na
participacion en proxectos de conservacion de habitats naturais e restauracién de zonas
degradadas, en programas de educacién, sensibilizacion e participacion cidada sobre medio
ambiente, sustentabilidade e transicion ecoldxica, entre outras.

SEGUNDO. A conservacién de compofientes da diversidade e bioloxica fora dos seus habitats
naturais -conservacion ex situ- é un mecanismo de utilidade para a salvagarda do patrimonio

xenético da flora silvestre, ademais dun complemento importante para as acciéns de conservacidn
in situ. Asi o recofiece como obxectivo a Estratexia Global de Conservacion de Plantas, adoptada
en 2002 na 6° Conferencia das Partes do Convenio de Naciéns Unidas sobre Diversidade
Bioldxica. A sia vez a Estratexia Europea para a Conservacion de Plantas supdn unha
contribucion rexional & implantacion da Estratexia Global. Pola stia banda, a Estratexia Espanola
de Conservacién Vexetal 2014-2020, elaborada para dar resposta ao compromiso con este
Convenio, establece que para protexer unha especie é necesario “dispofier de ferramentas de
conservacion ex situ que aseguren a sta conservacion a longo prazo e en situacions de ameaza’.
Asi mesmo, faise necesario non so a preservacion das sementes, sendn tamén a caracterizacion
e a conservacion dos chans e das comunidades microbianas asociadas a estas especies vexetais,
un enfoque pioneiro no ambito da conservacion vexetal. A perda dunha especie vexetal non so
compromete a biodiversidade visible, senén tamén a diversidade microbiana que coexiste con ¢la,
a cal & esencial para 0 mantemento da fertilidade do chan e dos servizos ecosistémicos. A
desaparicién dunha planta ameazada poderia levar & extincién de comunidades microbianas
especializadas, reducindo o capital xenético do ecosistema e a capacidade dos chans para soster
vida e xerar resiliencia fronte ao cambio global. Por outra banda, contar cunha informacion
exhaustiva sobre as caracteristicas ambientais e edaficas nas que as diferentes especies
prosperan € de crucial importancia, non sé para maximizar as posibilidades de éxito de futuras
actuaciéns de reintroducion de especies extintas a partir dun banco de sementes, senén tamén
para asegurar unha adecuada seleccion de habitats nos programas de conservacion e
restauracion.

TERCEIRO. A Lei 42/2007, do 13 de decembro, de patrimonio natural e da biodiversidade
establece que se adoptardn as medidas necesarias para garantr a conservacién da
biodiversidade que vive en estado silvestre, atendendo preferentemente a preservacion dos seus
habitats e establecendo réximes especificos de proteccion para aquelas especies silvestres cuxa
situacion asi o requira, incluindoas nalgunha das categorias mencionadas nos artigos 56 e 58 da
lei. Ao mesmo tempo, da citada lei determina que con obxecto de preservar a diversidade xenética
das especies silvestres e de complementar as actuacidns de conservacién in situ, as
administracions publicas promoveran a existencia de bancos de material xenético e bioloxico de
especies silvestres.

Neste sentido, as entidades locais, no ambito das stias competencias e no marco do establecido
na lexislacion estatal e autondmica, poderan establecer medidas normativas ou administrativas
adicionais de conservacion do patrimonio natural e a biodiversidade.

CUARTO. En cumprimento do disposto no artigo 63 da Lei 42/2007, do 13 de decembro, a
Conferencia Sectorial de Medio Ambiente aprobou o 24 de xullo de 2024, as Directrices para a
conservacion ex situ da flora silvestre en Espafia. Este documento foi elaborado coa participacion
das comunidades auténomas no seo do Grupo de Traballo de Conservacion Vexetal do Comité de
Flora e Fauna Silvestre, adscrito 8 Comision Estatal para o Patrimonio Natural e a Biodiversidade.

Estas Directrices recollen pautas, orientacions e recomendaciéns técnicas que buscan facilitar e
homoxeneizar o traballo coordinado entre os bancos de material xenético e bioléxico e as
administracions publicas.

Os obxectivos destas Directrices son: 1) Identificar prioridades para a conservacién ex situ da flora
silvestre, en materia de taxones a conservar e as stas poboacions, de condiciéns minimas para a
conservacion ex situ dos taxones, asi como dos falezas e utilizacion do material conservado: 2)
Favorecer o impulso do traballo en rede dos bancos de material xenético e bioloxico, e os
mecanismos de intercambio de informacién e de coordinacién entre os actores implicados e; 3)
Proporcionar recomendacions técnicas basicas para asegurar un correcto desenvolvemento das
accions de conservacion ex situ.

Asi mesmo, para avanzar na conservacion da biodiversidade en todas as provincias galegas faise
necesario protexer non s6 as especies mais vulnerables, sendn tamén os ecosistemas dos que
dependen. Deste xeito incidese directamente no cumprimento dos Obxectivos de
Desenvolvemento Sostible (ODS) da ONU, especialmente co ODS 15 (Vida de Ecosistemas
Terrestres), que fai referencia 4 necesidade de garantir a proteccién, restauracion e uso sostible
dos ecosistemas terrestres, asi como a loita contra a perda de biodiversidade. Ao conservar tanto

as plantas como os chans asociados e os seus microbiomas, estamos a contribuir a frear a perda
de biodiversidade, a vez que favorecemos a xestion sostible dos recursos naturais. Por ultimo, o
estudo integral destas especies e a sla contorna permitira avanzar cara a priorizacién dos
ecosistemas para conservar, avanzando no cumprimento da recentemente aprobada “Estratexia
da UE sobre a biodiversidade” que establece o compromiso de conferir proteccién xuridica ao
30% da superficie terrestre no ano 2030.

Na actualidade, o catdlogo galego de especies ameazadas (CGEA) abarca un total 65 especies
(35 en perigo critico de extincidn e 30 vulnerables), das cales 42 (24 en perigo critico de extincion
e 18 vulnerables) atépanse na provincia da Corufia. Este dato pon de manifesto a necesidade de
tomar medidas que garantan a supervivencia destas especies, cuxa perda supofieria un dano
irreparable para a biodiversidade galega.

QUINTO. Dunha parte, a Deputacién Provincial da Corufia,cuxa mision inclie promover a
sustentabilidade territorial nos &ambitos social, econdémico e ambiental, contribuindo ao
cumprimento dos ODS a través da cooperacién cos concellos e con outras administracions.

SEXTO. A Agencia Estatal Consejo Superior de Investigaciones Cientificas, en diante CSIC, é un
organismo publico de investigacion (OPI) da Administracién Xeral do Estado, actualmente adscrito
ao Ministerio de Ciencia, Innovacion e Universidades a través da Secretaria Xeral de
investigacion, que ten por obxecto o fomento, a coordinacién, o desenvolvemento e a difusién da
investigacion cientifica e tecnoldxica, de caracter multidisciplinar, co fin de contribuir ao avance do
cofiecemento e ao desenvolvemento econdmico, social e cultural, asi como & formacion de
persoal e ao asesoramento a entidades publicas e privadas nestas materias, consonte o
establecido no artigo 4 do Estatuto do CSIC, aprobado por Real Decreto 1730/2007, do 21 de
decembro (BOE/BOE do 14 de xaneiro de 2008).

O CSIC esta constituido como Axencia Estatal e, na devandita condicién, réxese polo establecido
nos artigos 108 bis a 108 sexies (introducidos pola Lei de Orzamentos Xerais para 2021) da Lei
40/2015, do 1 de outubro, de Réxime Xuridico do Sector Publico, e polas disposiciéns do seu xa
citado estatuto.

En febreiro de 2021 o CSIC obtivo o recofiecemento da Comision Europea «HR Excellence in
Research» (HRS4R) como integrante da Estratexia de Recursos Humanos para Investigadores.
Este selo recofiece o compromiso do CSIC co desenvolvemento dunha estratexia de recursos
humanos para o persoal investigador aplicando os principios da Carta Europea do Investigador e o
Cédigo de Conduta na contratacién de investigadores.

Pola stia banda, a Mision Bioléxica de Galicia (en diante, MBG) ¢ un instituto propio do CSIC, sen
personalidade xuridica diferenciada, enmarcado nas areas cientificas de Recursos Naturais,
Ciencias Agrarias e Ciencia e Tecnoloxia de Alimentos. A MBG dedicase a investigacion nas
ciencias agrarias, forestais e ambientais xerando cofiecemento que permita avanzar cara a
contornas agrarias e forestais mais resilientes e sostibles, asi como mais respectuosos co medio
ambiente.

A MBG conta con persoal investigador cunha ampla experiencia na conservacion e caracterizacion
dos recursos fitogenéticos e no estudo dos chans e o seu microbioma, asf como cun banco de
germoplasma que permitird a conservacién da diversidade xenética das especies de flora
ameazada galega co obxectivo de preservar a sda viabilidade a longo prazo. Ademais, a MBG
dispon de infraestruturas para a conservacion e o estudo dos chans e o microbioma asociado as
especies vexetais.

SETIMO. A vaga de lumes forestais que arrasou & comunidade auténoma de Galicia durante o
ano 2025, especialmente & provincia da Corufia, fixo ainda mais patente a necesidade de
disporier de ferramentas de conservacion ex situ que aseguren conservacion a longo prazo das
especies e, en particular, das especies ameazadas, asi como dos chans e as comunidades
microbianas asociadas a estas especies vexetais, ecosistemas dos que depende.

OITAVO. A firma deste convenio supén un reforzamento da colaboracién entre a Deputacion
Provincial da Corufia e o CSIC co fin de promover a conservacién do patrimonio natural ¢ a
biodiversidade da provincia da Corufia, asi como unha mostra do apoio da administracion

provincial 4s entidades de investigacién para seguir avanzando na conservacion das especies
vexetais ameazadas en Galicia e dos chans e o microbioma asociados as mesmas, promovendo a
recuperacion das comunidades vexetais e a restauracién dos ecosistemas.

CLAUSULAS

l. OBXECTO

O presente convenio ten por obxecto establecer as bases de colaboracion entre a Deputacion
Provincial da Corufia e o CSIC para o desenvolvemento de actuacions de conservacion ex situ de
chans e microbioma daquelas especies ameazadas da provincia da Corufia incluidas no Catalogo
galego de especies ameazadas, de acordo coas prioridades e obxectivos de conservacién
establecidos pola Conselleria de Medio Ambiente e Cambio Climatico (CMACC) e a MBG-CSIC:

Fase 1. Elaboracién dunha base de datos

Fase 2. Recoleccion e caracterizacién do solo e das comunidades microbianas do solo

Fase 3. Caracterizacion do microbioma da planta

Fase 4. Conservacion do solo e do material xenético.

Fase 5. Andlise de datos e redaccién do informe de resuitados

Fase 6. Divulgacion dos resultados

Il. ORZAMENTO DE GASTOS DA ACTIVIDADE A REALIZAR

O CSIC desenvolvera as actividades programadas para o desenvolvemento das actuacions
descritas na clausula anterior, consonte ao seguinte orzamento:

GASTOS TOTAL
Gastos de persoal 16.775,31 €
Gastos derl\(ados da adquisicién de material de campo e 445,00 €
de laboratorio

Gastos derivados da realizacion de andlises (solo, planta) | 3.969,50 €

Gastos derivados de desprazamentos e dietas 1.196,80 €
Costes indirectos (asociados ao uso de instalacions e

infraestructuras e administracion e servizos) segundo 3.357,99 €
norma COIN

mal | C8.V. : GEN-096¢-Ib[9-4817-ac15-3 lc1-a552-805¢-7244 | Puede verificar la integridad de este documento cn la siguicnle direccién: hitps://run.gob.es/hsbIF8yLcR

TOTAL PROXECTO | 25.744,60 €

*Gastos de caracter xeral da entidade (gastos de subministracions, auga, luz, etc.) que se
adscriban directamente & realizacién da actividade subvencionada, co limite maximo do 15% dos
gastos directos da actividade.

lll. FINANCIAMENTO PROVINCIAL E OUTROS INGRESOS PARA A MESMA FINALIDADE

1. A Deputacion Provincial da Corufia contribuira ao financiamento da actividade, tal como se
define na clausula primeira, cunha achega maxima de 20.000,00 €, o que representa unha
porcentaxe do 77,68619%. A cantidade restante, ata alcanzar o importe total do orzamento da
actividade, esta financiada con cargo a recursos propios ou alleos, acreditando a entidade
beneficiaria que ten consignado o crédito axeitado e suficiente para imputar a totalidade do gasto
correspondente a entidade.

2. No caso de que o gasto xustificado non acadase o importe total previsto na clausula segunda, a
Deputacion sé achegara o importe que represente o 77,68619% % da cantidade efectivamente
xustificada. Agora ben, se a cantidade xustificada resulta inferior ao 75 % do orzamento previsto
na cldusula segunda, entenderase que a finalidade basica da subvencién non foi cumprida e
perderase o dereito ao seu cobro.

3. O importe do financiamento provincial farase efectivo con cargo 4 aplicacion orzamentaria

0520/92052/42111, na que a Intervencion provincial ten certificado que existe crédito dabondo
sobre a que se ten contabilizado a correspondente retencion de crédito.

4. A subvencion da Deputacién é compatible coa percepcién doutras subvencions ou axudas,
pUblicas ou privadas, que o CSIC obtefia para a mesma finalidade, sempre gue o seu importe,
xuntamente co da subvencion provincial, non supere en ningun caso o importe total do gasto
efectivamente xustificado.

5. No caso de que a concorrencia de axudas ou subvencions supere o importe do gasto
efectivamente xustificado, minorarase a aportacion provincial no importe necesario para darlle
estrito cumprimento ao apartado anterior.

IV. CONTRATACION E EXECUCION

* https://run.gob.es/hsbIF8yLcR

1. O outorgamento dos contratos de servizos, asistencia ou subministros necesarios para a
execucion do obxecto do convenio corresponderalle a entidade beneficiaria.

Non se poderd contratar a realizacion de prestacions con persoas ou entidades vinculadas &
entidade beneficiaria, nin con calquera outra na que concorra algunha das circunstancias as que
se refire o artigo 29.7 da Lei 38/2003, de 17 de novembro, Xeral de subvenciéns.

2. No procedemento de contratacion, a entidade beneficiaria axustarase toda a sUa actuacion ao
disposto na lexislacion de contratos do sector publico.
3. No caso de que a entidade beneficiaria tramite e aprobe algunha modificacion do proxecto

inicialmente aprobado, asi como do contrato adxudicado, debera remitir a Deputacion un exemplar
do Proxecto modificado, achegando co mesmo os informes emitidos e a certificacion do

correspondente acordo.

V. PUBLICIDADE DO FINANCIAMENTO PROVINCIAL

1. Na publicidade pola que se dea a cofiecer a realizacion das actividades, por medios escritos,
radiofénicos, audiovisuais ou internet, deberase facer constar sempre o financiamento da

Deputacién Provincial da Corufia.

2. Coa memoria e conta xustificativa achegaranse documentos que acrediten o cumprimento
desta obriga da entidade beneficiaria.

V1. XUSTIFICACION NECESARIA PARA RECIBIR A ACHEGA PROVINCIAL

A achega da Deputacion seralle abonada & entidade beneficiaria unha vez que se presente a
seguinte documentacién:

a. Memoria de actuacién, subscrita polo representante da entidade, xustificativa do cumprimento
das condicions impostas neste convenio, coa indicacién das actividades realizadas e dos
resultados obtidos.

b. Certificacion clasificada dos gastos realizados, na que se indiquen os acredores co seu NIF, os

documentos xustificativas, os importes e, se fora o caso, datas de pago; tamén se indicaran as
desviacidns con respecto ao orzamento detallado na clausula segunda.

| CS.V. : GEN-096¢-IbI9-4817-ac15-31¢1-4552-805¢-7244 | Pucde verificar la integridad de este d

Con esta relacion achegaranse os orixinais ou copias debidamente compulsadas das facturas e
demais xustificantes de gasto; no caso de que se presenten copias compulsadas, con caracter
previo 4 compulsa debera estenderse unha dilixencia sobre o orixinal na que se deixe constancia
de que foi presentada como xustificante de gasto para o cobro dunha subvencion outorgada pola
Deputacién da Coruna.

Os gastos e as correspondentes facturas referiranse exclusivamente as actividades realizadas
durante o presente ano.

c. Certificacion da aprobacién das facturas e demais documentos xustificativos polo drgano
competente.

d. Acreditacién do cumprimento das obrigas tributarias e coa Seguridade Social, segundo o
previsto na clausula oitava.

e. Declaracién de todos os ingresos de natureza publica ou privada obtidos para a mesma

finalidade, con indicacion do seu importe e procedencia, asi como dos propios ingresos que xere a
actividade subvencionada ou, pola contra, manifestacion de que non se obtiveron outros ingresos
para mesma finalidade, asinada polas persoas que exerzan a responsabilidade de tesouraria e a
representacion legal da entidade.

f. Acreditacién do cumprimento da obriga de facer constar a colaboracién da Deputacion da
Coruna en toda a informacién (impresa, informatica ou audiovisual) que fixera das actividades
subvencionadas.

VIl. TERMO PARA A REALIZACION DA ACTIVIDADE E PRAZO DE XUSTIFICACION

1. As actividades que son obxecto de financiamento provincial, tal como estan descritas na
clausula primeira, deberan estar realizadas entre o 01 de xaneiro de 2026 e o 31 de decembro de
2026.

2. Unha vez rematadas as actividades, o CSIC debera presentar a xustificacion documental & que
se refire a clausula sexta antes do vencemento do perfodo de vixencia do convenio establecido na
cladusula XIII.

6n: https://run gob es/hsblF8yLeR

3. De conformidade co disposto no artigo 70.3 do Regulamento da Lei de subvencions (Real
decreto 887/2006, do 21 de xullo), transcorrido este derradeiro prazo sen que se tefia recibido
xustificacién ningunha, a Unidade xestora remitiralle un requirimento ao CSIC para que a presente
no prazo improrrogable de quince dias.

Afalta de xustificacion da subvencion neste prazo excepcional conlevara a perda da subvencidn e
demais responsabilidades previstas neste convenio e na lexislacion aplicable ao respecto. Ainda
asi, a presentacion da xustificacion neste prazo adicional non eximira ao CSIC da sancion que, de
conformidade co disposto na Lei de subvenciéns e na Ordenanza Xeral de Subvenciéns e
Transferencias da Deputacion, lle poida corresponder.

4. O aboamento da subvencién materializarase mediante ingreso na conta da entidade financeira
indicada polo CSIC na documentacion presentada.

Vill. ACREDITACION DO CUMPRIMENTO DAS OBRIGAS TRIBUTARIAS E COA
SEGURIDADE SOCIAL

1. O CSIC debera estar ao dia, con caracter previo a sinatura deste convenio, e logo, con caracter
previo ao pagamento da subvencion, no cumprimento das obrigas tributarias coa Administracion
do Estado, coa Comunidade auténoma, coa Deputacion Provincial da Corufia, e coa Seguridade
Social.

2. A acreditacién do cumprimento de ditas obrigas podera realizarse mediante declaracién
responsabel expedida autorizada polo 6rgano competente, mediante a presentacién dos
correspondentes certificado ou ben autorizando 4 Deputacién a que obtefia telematicamente os
correspondentes certificados.

3. Aacreditacién do cumprimento das obrigas tributarias coa Deputacién Provincial determinarase
de oficio por ésta.

IX.- DESTINO E MANEXO DOS FONDOS RECIBIDOS
1. O CSIC destinara os fondos recibidos ac pagamento dos xustificantes de gasto presentados.

2. Co fin de garantir un axeitado control da aplicacion dos fondos, o pagamento debera quedar
acreditado documentalmente mediante a utilizacién de transferencia bancaria, tarxeta de débito ou
crédito, cheque nominativo ou calquera outro medio que deixe constancia da data de pago e da
identidade do perceptor; s6 excepcionalmente se podera realizar o pago en metalico para gastos
de ata 150,00 €, nos que non resulte posible a utilizacién dun dos medios anteriormente indicados.

X. CONTROL FINANCEIRO DA DEPUTACION E DOS ORGANOS DE CONTROL EXTERNO

1. Consonte ao disposto nos artigos 44 e seguintes da Lei 38/2003, de 17 de novembro, xeral de
subvencions, e nos artigos 41 e seguintes da Lei 9/2007, de 13 de xufio, de subvencions de
Galicia, o CSIC podera ser escolleito pola Intervencion provincial para a realizacion dun control
financeiro sobre a subvencién pagada, co fin de acreditar a efectiva aplicacién dos fondos &

finalidade para a que foron concedidos, o correcto financiamento da actividade e o cumprimento
de todalas demais obrigas formais e materiais que lle impon o presente convenio de colaboracion.

2. Asemade, de acordo co previsto na lei 6/1985, de 24 de xufio, do Consello de Contas de
Galicia, o CSIC queda sometido aos procedementos de fiscalizacién que leven a cabo o Consello
de Contas de Galicia ou, no seu caso, segundo o previsto na Lei organica 2/1982, de 12 de maio,
aos procedementos de enxuiciamento contable que poida incoar o Tribunal de Contas, e a
calquera outro drgano de control, nacional ou europeo.

XI. REINTEGRO, INFRACCIONS E SANCIONS

6n: hutps://run.gob es/hsbIFgyLcR

1. O incumprimento dalgunha das cldausulas previstas no presente convenio de colaboracion
podera conlevar a obriga de reintegro parcial ou total dos fondos recibidos, asi como ao pago dos
xuros de demora que se devenguen desde o dia no que se realizou o pago ata 0 momento no que
se acorde a procedencia do reintegro. O procedemento de reintegro iniciarase de oficio na sua
tramitacion seguirase o disposto nos artigos 41 e seguintes da Lei 38/2003, de 17 de novembro,
Xeral de subvencions e nos artigos 91 e seguintes do seu Regulamento (R.D. 887/2006, do 21 de
xullo), dandolle en todo caso audiencia ao interesado.

cn la sigui

2.- Sen prexuizo do anterior, o incumprimento tamén podera ser constitutivo dalgunha das
infracciéns tipificadas na Lei 38/2003, de 17 de novembro, ou na Lei 9/2007, de 13 de xufio, de
subvencions de Galicia, sendo de aplicacién o cadro de sancions previsto nas normas citadas e
na Ordenanza provincial xeral de subvencions e transferencias (BOP n° 185, do 29 de setembro
de 2025).

3.- Para os supostos de retraso na realizacion das actividades ou na presentacion da xustificacion
estarase ao disposto na Ordenanza provincial xeral de subvencions e transferencias (BOP n°
185, do 29 de setembro de 2025).

Xil. INCORI':’ORACION AO REXISTRO PUBLICO DE SUBVENCIONS E PUBLICIDADE DA
SUBVENCION CONCEDIDA

1. No cumprimento do disposto no artigo 20.1 da Lei 38/2003, xeral de subvencidns, e demais
normativa de desenvolvemento, os datos da subvencion concedida e a identificacion da entidade
beneficiaria seran remitidas a Intervencion Xeral do Estado, para que sexan incorporados a Base
de Datos Nacional de Subvencions, coa exclusiva finalidade prevista en dito precepto.

2. Asemade, no cumprimento do disposto no artigo 16.3 da Lei 9/2007, de 13 de xufio, de
subvencions de Galicia, a Deputacién remitiralle a mesma informacién & Conselleria de Economia
y Facenda, co fin de que a incorpore ao rexistro publico de axudas, subvencions e convenios da
Comunidade Auténoma de Galicia.

3. Un exemplar deste convenio, debidamente asinado, sera incorporado ao rexistro de convenios
que depende do Servizo de Contratacion da Deputacion.

XIil. VIXENCIA DO CONVENIO, PRORROGA OU MODIFICACION

1. O prazo de vixencia do presente convenio finalizaré o 31 de outubro de 2027 e tera efectos
retroactivos, polo que as actividades contempladas nel poderan terse realizado dende o 01 de
xaneiro de 2026.

2. Para o caso de que o CSIC non poda executar as actividades e/ou presentar a xustificacion
antes do 31 de outubro de 2027, debera solicitar antes desta data, a prérroga do prazo inicial,
achegando unha solicitude motivada, co fin de que a Deputacion poida acreditar a existencia de
crédito adecuado e suficiente para o pago que proceda, do importe correctamente xustificado.
Acreditada esta circunstancia, a Deputacién podera conceder a prorroga solicitada, que en ningun
caso poderd exceder do 31 de decembro de 2027. A esta data, o convenio quedara
definitivamente extinguido, de xeito que a entidade beneficiaria perdera o dereito ao cobro do
importe correspondente 4 contia non xustificada a dita data.

3. Tamén, por acordo expreso de ambas as dlUas partes e previos os informes da Unidade
Xestora, do Servizo de Contratacién, da Secretaria Xeral e da Intervencion Provincial da
Deputacion, o convenio podera ser obxecto de modificacién. En ningun caso, se podera modificar

0 convenio variando substancialmente o obxecto da subvencion concedida e prevista
nominativamente por acordo pienario.

XIV. NATUREZA, INTERPRETACION, MODIFICACION E XURISDICION COMPETENTE

1. O presente convenio ten natureza administrativa e para resolver as dibidas que xurdan na
interpretacion das suas clausulas aplicaranse as disposicions contidas na Lei 38/2003, de 18 de
novembro, xeral de subvencions, e na Lei 9/2007, de 13 de xufio, de subvenciéns de Galicia;
supletoriamente aplicarase a lexislacion de contratos do sector publico.

bIFgyLcR

2. A interpretacion das dubidas e lagoas que poidan xurdir na aplicacion do presente convenio
corresponderalle ao Presidente da Deputacion, previos os informes preceptivos da Unidade
xestora, da Secretaria e da Intervencion provincial.

en la sigui

3. Corresponderalle aos érganos da xurisdicién contencioso-administrativa, segundo a distribucién
de competencias prevista na Lei 29/1998, de 13 de xullo, reguladora de dita xurisdicion, o
cofiecemento das cuestions litixiosas que poidan xurdir como consecuencia do presente convenio.

Faise constar que o presente convenio foi aprobado por acordo plenario de data 26 de xufio de
2026.

E en proba de conformidade, asinan en exemplar duplicado o presente convenio, no lugar e data
indicados no encabezamento.

A REPRESENTANTE DA O REPRESENTANTE DA AGENCIA ESTATAL CONSEJO
DEPUTACION PROVINCIAL DA CORUNA SUPERIOR INVESTIGACIONES CIENTIFICAS
Asdo. Rosa Ana Garcia Lopez Asdo. Carlos Closa Montero

O SECRETARIO XERAL
DA DEPUTACION PROVINCIAL DA CORURA

Asdo. Miguel Iglesias Martinez

